
sþ. 309. Fyrirspurnir. [168. mál]
I. Til menntamálaráðherra um endurskoðun laga nr. 14/1978, um Kvikmyndasafn

Íslands og Kvikmyndasjóð.

Frá Guðrúnu Helgadóttur.

Má vænta þess að frumvarp tillaga um Kvikmyndasafn Íslands og Kvikmynda-
sjóð, sem unnið var á vegum nefndar, er fyrrverandi menntamálaráðherra skipaði,
verði lagt fram á yfirstandandi þingi?

II. Til menntamálaráðherra um starfsskilyrði myndlistarmanna.

Frá Guðrúnu Helgadóttur.

Er fyrirhugað að flytja frumvarp til laga um starfsskilyrði myndlistarmanna
samkvæmt tillögu nefndar sem skipuð var 2. nóvember 1981 samkvæmt ályktun
Alþingis og lauk störfum 21. nóvember 1982?

III. Til menntamálaráðherra um staðfestingu Flórens-sáttmála.

Frá Guðrúnu Helgadóttur.

Hvað dvelur framlagningu frumvarps til laga um heimild fyrir ríkisstjórnina til
þess að staðfesta Flórens-sáttmála, alþjóðasáttmála um niðurfellingu aðflutnings-
gjalda af vörum til nota á sviði mennta-, vísinda- og menningarmála?

IV. Til samgönguráðherra um Parísar-sáttmálann um varnir gegn mengun sjávar frá
landsstöðvum.

Frá Guðrúnu Helgadóttur.

Hyggst íslenska ríkisstjórnin taka þátt í flutningi tillögu, sem Norðurlandaþjóð-
irnar munu bera fram til vísinda- og tækninefndarinnar á fundi um Parísar-
sáttmálann um varnir gegn mengun sjávar frá landsstöðvum, sbr. lög nr. 67/1981, sem
haldinn verður í júní n. k., um að fyrirtækjum, sem endurvinna úrgangsefni frá
kjarnorkuverum, verði gert skylt að nýta öll fáanleg tæki til að koma í veg fyrir
mengun geislavirkra efna í umhverfinu?

V. Til samgönguráðherra um símamál í Sandgerði.

Frá Karli Steinari Guðnasyni.

Hvaða úrbætur eru fyrirhugaðar í símamálum Sandgerðinga?


